
〈本草神農本經。名醫别録。瞿麥。味苦辛寒無毒。主關格諸癃結。小便不通。出刺决癰腫。明目去翳。破胎墮子。下閉血。養腎氣。逐膀胱邪逆。止霍亂。長〉

〈毛髮。一名巨句麥。一名大菊。一名大蘭。生太山川谷。立秋採實陰乾。蓑草牡丹為之。使惡螺蛸。陶隱居云。今出近道。一莖生細葉花。紅紫赤可愛。〉

〈合子葉而刈取之。子頗似麥。故名瞿麥。此類乃有兩種。一種㣲大。花邉有叉椏。未知何者是。今市人皆用小者。復一種葉廣相似而有毛。花晚而甚。〉

〈赤。按經云。採實實中子。至細燥熟便脫盡。今人惟合莖葉用。而實正空殻無復子爾。宋嘉祐本按藥性。論。瞿麥。巨味甘主五淋。日華子云。瞿麥。催〉

〈生。又名杜母草。燕麥。蘥麥。又云石竹葉。治痔瘻并瀉血。作湯粥食。並得子治月經不通。破血塊。排膿。葉治小兒蛔蟲痔疾。煎湯服丹石藥發。并眼目〉

〈腫痛及腫毒。搗慱治。浸淫瘡。并婦人陰瘡。圖經曰。瞿麥。生太山川谷。今處處有之。髙一尺以來。葉尖小。青色。根紫黑赤色。形如細蔓菁。花紅紫赤。〉

〈亦似映山紅。二月至五月開。七月結實作穗子。頗似麥。故名瞿麥。立秋後合子葉收採。陰乾用。河陽河中府出者苗可用。淮甸出者根細。村民取作刷〉

〈箒。爾雅。謂之大菊。廣雅。謂之茈萎。是也。右今方通心經。利小腸。為最要。張仲景治小便不利。有水氣栝樓瞿麥丸主之。栝樓根二兩。大附子一箇。茯苓〉

〈山芋各三兩。瞿麥一分。五物杵末。宻丸如梧子大。一服三丸。日三未知。益至七八丸。以小便利腹中温為知也。政和本雷公云。凡使只用蕊殻。不〉

〈用莖葉。若一時使。即空心令人氣咽。小便不禁。凡欲用。須以謹竹瀝浸一伏時。漉出㬠乾使用。外臺祕要。治鯁以瞿麥為末。水調方寸匕。又方。〉

〈治石淋。取子。酒服方寸匕。一二日當下石。千金方。治産經數日不出。或子死腹中。母欲死。以瞿麥煑濃汁服之。梅師方。治竹木刺入肉中不出。〉

〈瞿麥為末。水服方寸匕。或煑瞿麥汁飲之日三。千金方同。崔氏方。治魚臍瘡毒腫。燒灰和油。傳扵腫上甚佳。㓂宗奭術義曰。瞿麥八正散。用瞿麥。〉

〈今人為至要藥。若心經雖有熱。而小腸虛者。服之則心熱。未退而小腸别作病矣。料其意者。不過為心與小腸為傳送。故用此入小腸。藥按經瞿。並〉

〈不治。心熱。若心無大熱。則當止治其心。若或制之不盡。須當求其属以衰之。用八正散者。其意如此。紹興本草瞿麥。性味主治。備載本經。雖云採實〉

〈陰乾。今方家入藥。莖葉實皆用。但去其根矣。治諸癃閉有驗。味苦辛寒無毒是也。又雷公有藥殻莖葉併使。令人氣咽。小便不禁之說。無所據。陳衍〉


〈寳慶本草折衷瞿麥。又云生綘州。味苦辛寒無毒。金張㓗古眞珠囊瞿麥。味苦辛寒。陽中㣲陰。利小便為君。去枝用穗。山居備用瞿麥。只用蕋殻。不〉

